
ABSTRAK 
 
 

Kajian ini bertujuan untuk meneliti impak aktiviti pelancongan terhadap masyarakat 
setempat di Pulau Langkawi. Bagi mencapai tujuan yang dinyatakan, kajian ini 
menggunakan kaedah pengedaran borang soal selidik. Seramai 400 orang ketua isi 
rumah yang menetap di sekitar kawasan Kuah dan Pantai Cenang dipilih sebagai 
responden kajian secara random. Data yang diperoleh daripada soal selidik dianalisis 
menggunakan perisian SPSS. Antara analisis yang digunakan adalah analisis deskriptif 
dan inferens (korelasi). Dapatan kajian menunjukkan terdapat perubahan peratusan 
yang tinggi dari segi pekerjaan  (kerajaan 16.2%), sektor pekerjaan (pengurusan & 
pentadbiran 15%), pendapatan ketua isi rumah melebihi RM4,000 (108% ), pendapatan 
isi rumah melebihi RM4,000 (70%), jenis kediaman kondominium (40%), pemilikan 
unit kediaman individu (14.2%), bilangan bilik tidur lima buah dan ke atas (66.67%), 
pemilikan harta dalam bentuk saham (29.31%) dan pemilikan kenderaan jenis kereta 
(41.13%), pemilikan peralatan rumah secara khususnya pendingin hawa (61.47%) dan 
pemilikan perkhidmatan langganan internet (135.96%). Seterusnya, bagi melihat sama 
ada terdapat perhubungan yang kuat dan signifikan antara setiap pemboleh ubah impak 
pembangunan pelancongan terhadap sosioekonomi penduduk Ujian Korelasi Pearson 
digunakan. Hasil analisis menunjukkan terdapat hubungan positif signifikan yang 
sederhana antara pemboleh ubah ekonomi dan sosial (r=0.642, p=0.000), ekonomi dan 
budaya (r=0.586, p=0.000), sosial dan budaya (r=0.483, p=0.000) serta sosial dan alam 
sekitar (r=0.642, p=0.000). Manakala bagi pemboleh ubah ekonomi dan alam sekitar 
mencatatkan hubungan positif signifikan yang lemah dengan nilai r=0.483, p=0.000. 
Bagi pemboleh ubah budaya dan alam sekitar pula menunjukkan hubungan positif 
signifikan yang kuat dengan nilai r=0.707, p=0.000. Kesimpulannya, pembangunan 
pelancongan di Pulau Langkawi memberi impak yang positif dan negatif kepada 
penduduk setempat dari segi ekonomi, sosial, budaya dan alam sekitar. Implikasi kajian 
menunjukkan bagaimana pembangunan di sesebuah kawasan dapat memberi impak 
positif dan negatif kepada masyarkat setempat. Oleh itu, sebarang aktiviti 
pembangunan haruslah dibangunkan dengan perancangan yang teliti oleh pihak 
berkuasa tempatan dan agensi-agensi yang berkaitan misalnya Lembaga Pembangunan 
Langkawi (LADA). 

THE IMPACT OF TOURISM ACTIVITIES ON THE LOCAL COMMUNITY 
IN LANGKAWI ISLAND 

 
 

ABSTRACT 
 
 

This study aims to examine the impact of tourism activities on the local community in 
Langkawi Island. This study uses the method of distribution of questionnaires to 
achieve the study objectives. A total of 400 respondents live around Kuah and Pantai 
Cenang were randomly selected. Data obtained from the questionnaire were analyzed 
using SPSS software. Among the analyzes used is descriptive and inferential analysis. 
Findings show a high percentage change in employment (government 16.2%), 
employment sector (management & administration 15%), household income exceeding 
RM4,000 (108%), household income exceeding RM4,000 (70%), condominium 
residential type (40%), individual residential unit ownership (14.2%), house with five 
bedrooms and above (66.67%), property ownership in the form of shares (29.31%) and 
car type vehicle ownership (41.13%), ownership of home appliances specifically air 
conditioners (61.47%) and ownership of internet subscription services (135.96%). 
Next, Pearson Correlation analysis is used to see if there is a strong and significant 
relationship between each of the tourism development impact variables on the 
socioeconomics of the population. The results of the analysis showed that there was a 
moderate significant positive relationship between economic and social variables (r = 
0.642, p = 0.000), economic and cultural (r = 0.586, p = 0.000), social and cultural (r = 
0.483, p = 0.000) as well as social and environmental (r = 0.642, p = 0.000). While 
economic and environmental variables recorded a weak significant positive relationship 
with a value of r = 0.483, p = 0.000. Cultural and environmental variables also showed 
a strong significant positive relationship with the value of r = 0.707, p = 0.000. In 
conclusion, the development of tourism in Langkawi Island positively impacts the local 
population in economic, social, cultural, and environmental. The study's implications 
show how development in the area will give a positive and negative impacts on the 
local community. Therefore, any development activities should be developed with 
careful planning by local authorities and relevant agencies such as the Langkawi 
Development Authority (LADA). 

BAB 1 

 

 

 

 

PENDAHULUAN 

 

 

 

 

1.1 Pengenalan 

 

Pada tahun 1970an dan awal tahun 1980an, sebahagian besar penduduk Pulau 

Langkawi masih bergantung kepada aktiviti ekonomi yang bercorak tradisional dan 

sara diri seperti perikanan dan pertanian. Namun, setelah pulau ini diisytiharkan sebagai 

salah sebuah pelabuhan bebas cukai pada 1 Januari 1987 dan dianugerahkan oleh 

UNESCO sebagai Geotaman (Geopark) yang pertama di Malaysia dan Asia Tenggara 

pada 1 Jun 2007, banyak perubahan telah berlaku. Misalnya, dari segi aktiviti ekonomi, 

tahap, arus dan hala tuju pembangunan di pulau ini. Bagi mengimbangi status 

pengisytiharan tersebut, pelbagai langkah telah dilakukan oleh kerajaan bagi 

memesatkan pembangunan pulau ini. Antaranya menjadikan pulau ini sebagai pusat 

pameran, pusat konvokesyen dan sebagainya bagi menggalakkan kemasukan 

pelancong ke pulau ini dan sekaligus menjadikan ia pusat pelancongan bertaraf 

antarabangsa.  

 

Proses pembangunan pulau ini dirancakkan lagi dengan kehadiran syarikat-

syarikat korporat yang dilihat melabur dalam bidang perniagaan dan perhotelan. Premis 

perniagaan dan hotel tumbuh dengan pesatnya seperti cendawan tumbuh selepas hujan 

di beberapa buah kawasan di pulau ini. Antara yang paling menonjol adalah kawasan 

Kuah dan Pantai Cenang.  Pembangunan dikedua-dua buah kawasan ini berlaku dengan 

pesatnya seolah-olah tiada noktahnya. Saban tahun kawasan-kawasan ini dilihat 

dimajukan dengan jayanya dengan pembinaan bangunan-bangunan besar dan kawasan 

pelancongan. Misalnya yang terbaru projek pembinaan waterpark dan menara 

Langkawi City di Kuah.  Dianggarkan dengan penyiapan projek mega ini, jumlah 

kedatangan pelancong ke pulau ini akan semakin meningkat. 

 

Masyarakat setempat dilihat sedikit sebanyak menerima tempias terhadap proses 

pembangunan yang berlaku. Sebahagian daripada mereka turut berjinak dalam pelbagai 

perusahaan yang melibatkan sektor pembangunan pelancongan. Contohnya ada yang 

melibatkan diri dalam perusahaan restoran dan kedai makan. Selain itu, ada juga yang 

terlibat dengan perusahaan kedai runcit dan barangan.  Tidak kurang juga yang 

melibatkan diri dalam perusahaan penginapan dan khidmat perlancongan. 

 

Proses pembangunan yang berlaku dilihat seolah-olah meningkatkan taraf hidup 

dan sosioekonomi masyarakat setempat. Namun sejauh mana hakikat peningkatan 

tersebut berlaku. Adakah semua masyarakat setempat menerima keuntungan daripada 

aktiviti pelancongan yang sedang berlaku di pulau ini atau hanya sebahagian sahaja 

yang menerima tempias daripada perkembangan ini. Sekiranya kemajuan 

pembangunan dan ekonomi yang sedang giat berlangsung di pulau ini hanya dirasai 

oleh orang luar dan bukannya penduduk tempatan maka tiada ertinya pembangunan di 

Pulau Langkawi giat dilakukan sedangkan masyarakat setempat tidak dapat 

menikmatinya. 

 

Sebagai sebuah destinasi pelancongan yang bertaraf antarabangsa masalah-

masalah terpencil sebegini wajar diperhalusi. Sekiranya masalah-masalah sebegini 

diambil enteng status pulau ini sebagai kawasan pelancongan mungkin dipandang 

serong sekali gus mampu menjejaskan ekonomi negara memandangkan pendapatan 

negara banyak disumbangkan oleh sektor pelancongan. 

 

 

1.2 Permasalahan Kajian 

 

Sejak pulau ini diisytiharkan sebagai salah sebuah pelabuhan bebas cukai pada 1 

Januari 1987 dan dianugerahkan oleh UNESCO sebagai Geotaman (Geopark) yang 

pertama di Malaysia dan Asia Tenggara pada 1 Jun 2007, proses pembangunan yang 

berlaku di pulau ini adalah sangat pesat. Antaranya, proses pembangunan yang berlaku 

di beberapa buah kawasan seperti Pantai Cenang, dan Kuah. Proses pembangunan yang 

berlaku dengan pesat ini dilihat semakin menyerak dan merebak sehingga mewujudkan 

suasana bandar pelancongan. Banyak bangunan-bangunan konkrit dibina untuk 

dijadikan hotel dan premis perniagaan. Proses pembangunan yang berlaku ini dilihat 

dapat memberi impak positif kepada sosioekonomi masyarakat setempat. Misalnya, 

masyarakat sekitar Pantai Cenang dan Kuah. Walau bagaimanapun, sejauh mana proses 

pembangunan bandar pelancongan memberi impak positif kepada sosioekonomi 

penduduk.  

 

Justeru, bagi mengetahui impak aktiviti pelancongan yang sedang berlaku di 

Pulau Langkawi satu penyelidikan telah dirangka. Aspek yang dikaji meliputi jenis 

produk pelancongan yang terdapat di Pulau Langkawi. Selain itu, kajian ini akan 

menyentuh impak aktiviti pelancongan terhadap sosioekonomi masyarakat setempat di 

Pulau Langkawi sama ada positif ataupun negatif. 

 

 

1.3 Matlamat dan Objektif Kajian  

 

Matlamat kajian ini adalah untuk mengkaji impak aktiviti pelancongan terhadap 

masyarakat setempat di Pulau Langkawi. Melalui matlamat yang telah digariskan, 

terdapat beberapa objektif yang ditetapkan bagi mencapai matlamat kajian: 

 

i. mengenal pasti jenis produk pelancongan yang terdapat di Pulau Langkawi, 

ii. mengkaji persepsi masyarakat setempat tentang perubahan status sosioekonomi 

penduduk kesan daripada pembangunan pelancongan di Pulau Langkawi, 

iii. menilai impak pembangunan pelancongan terhadap sosioekonomi penduduk. 

1.4 Persoalan Kajian 

 

Antara persoalan yang timbul daripada kajian berkaitan dengan impak aktiviti 

pelancongan terhadap masyarakat setempat di Pulau Langkawi ialah: 

 

i. apakah jenis produk pelancongan yang terdapat di Pulau Langkawi, 

ii. adakah berlaku perubahan status sosioekonomi penduduk setempat kesan 

daripada pembangunan pelancongan di Pulau Langkawi, 

iii. apakah impak aktiviti pelancongan terhadap sosioekonomi penduduk. 

 

 

1.5 Pernyataan Hipotesis 

 

Menurut Punch (1998 dalam Ahmad Mahdzan, 2007) hipotesis ialah jawapan ramalan 

terhadap sesuatu soalan. Sekiranya seseorang pengkaji berhasrat untuk menentukan 

sama ada terdapat perhubungan antara dua pemboleh ubah, maka adalah lebih sesuai 

jika pengkaji mengemukakan hipotesis bagi menyatakan perhubungan antara dua 

pemboleh ubah tersebut (Chua, 2006). Oleh itu, bagi mengetahui perhubungan impak 

pembangunan pelancongan terhadap sosioekonomi dengan faktor demografi penduduk 

di Pulau Langkawi, maka sebanyak 24 hipotesis dikemukakan. Hipotesis dikemukakan 

di peringkat awal kajian adalah bagi mencari jawapan kepada objektif-objektif kajian 

yang telah digariskan.  

1.5.1 Impak Pembangunan Pelancongan Terhadap Sosioekonomi Penduduk 
Pulau Langkawi dengan Jantina 

 

Hipotesis Pertama: 

i. Hipotesis Nol (Ho) Tidak terdapat perbezaan yang signifikan antara jantina 

responden dengan impak pembangunan pelancongan dari segi ekonomi. 

ii. Hipotesis penyelidikan (Ha): Terdapat perbezaan yang signifikan antara jantina 

responden dengan impak pembangunan pelancongan dari segi ekonomi. 

 

Hipotesis Kedua: 

i. Hipotesis Nol (Ho): Tidak terdapat perbezaan yang signifikan antara jantina 

responden dengan impak pembangunan pelancongan dari segi sosial. 

ii. Hipotesis penyelidikan (Ha): Terdapat perbezaan yang signifikan antara jantina 

responden dengan impak pembangunan pelancongan dari segi sosial. 

 

Hipotesis Ketiga: 

i. Hipotesis Nol (Ho): Tidak terdapat perbezaan yang signifikan antara jantina 

responden dengan impak pembangunan pelancongan dari segi budaya. 

ii. Hipotesis penyelidikan (Ha): Terdapat perbezaan yang signifikan antara jantina 

responden dengan impak pembangunan pelancongan dari segi budaya. 

 

Hipotesis Keempat: 

i. Hipotesis Nol (Ho): Tidak terdapat perbezaan yang signifikan antara jantina 

responden dengan impak pembangunan pelancongan dari segi alam sekitar. 

ii. Hipotesis penyelidikan (Ha): Terdapat perbezaan yang signifikan antara jantina 

responden dengan impak pembangunan pelancongan dari segi alam sekitar. 

1.5.2 Impak Pembangunan Pelancongan Terhadap Sosioekonomi Penduduk 
Pulau Langkawi dengan Asal Responden 

 

Hipotesis Pertama: 

i. Hipotesis Nol (Ho): Tidak terdapat perbezaan yang signifikan antara asal 

responden dengan impak pembangunan pelancongan dari segi ekonomi. 

ii. Hipotesis penyelidikan (Ha): Terdapat perbezaan yang signifikan antara asal 

responden dengan impak pembangunan pelancongan dari segi ekonomi. 

 

Hipotesis Kedua: 

i. Hipotesis Nol (Ho): Tidak terdapat perbezaan yang signifikan antara asal 

responden dengan impak pembangunan pelancongan dari segi sosial. 

ii. Hipotesis penyelidikan (Ha): Terdapat perbezaan yang signifikan antara asal 

responden dengan impak pembangunan pelancongan dari segi sosial. 

 

Hipotesis Ketiga: 

i. Hipotesis Nol (Ho): Tidak terdapat perbezaan yang signifikan antara asal 

responden dengan impak pembangunan pelancongan dari segi budaya. 

ii. Hipotesis penyelidikan (Ha): Terdapat perbezaan yang signifikan antara asal 

responden dengan impak pembangunan pelancongan dari segi budaya. 

 

Hipotesis Keempat: 

i. Hipotesis Nol (Ho): Tidak terdapat perbezaan yang signifikan antara asal 

responden dengan impak pembangunan pelancongan dari segi alam sekitar. 

ii. Hipotesis penyelidikan (Ha): Terdapat perbezaan yang signifikan antara asal 

responden dengan impak pembangunan pelancongan dari segi alam sekitar. 

1.5.3 Impak Pembangunan Pelancongan Terhadap Sosioekonomi Penduduk 
 Pulau Langkawi dengan Bangsa 
 

Hipotesis Pertama: 

i. Hipotesis Nol (Ho): Tidak terdapat perbezaan yang signifikan antara bangsa 

responden dengan impak pembangunan pelancongan dari segi ekonomi. 

ii. Hipotesis penyelidikan (Ha): Terdapat perbezaan yang signifikan antara bangsa 

responden dengan impak pembangunan pelancongan dari segi ekonomi. 

 

Hipotesis Kedua: 

i. Hipotesis Nol (Ho): Tidak terdapat perbezaan yang signifikan antara bangsa 

responden dengan impak pembangunan pelancongan dari segi sosial. 

ii. Hipotesis penyelidikan (Ha): Terdapat perbezaan yang signifikan antara bangsa 

responden dengan impak pembangunan pelancongan dari segi sosial. 

 

Hipotesis Ketiga: 

i. Hipotesis Nol (Ho): Tidak terdapat perbezaan yang signifikan antara bangsa 

responden dengan impak pembangunan pelancongan dari segi budaya. 

ii. Hipotesis penyelidikan (Ha): Terdapat perbezaan yang signifikan antara bangsa 

responden dengan impak pembangunan pelancongan dari segi budaya. 

 

Hipotesis Keempat: 

i. Hipotesis Nol (Ho): Tidak terdapat perbezaan yang signifikan antara bangsa 

responden dengan impak pembangunan pelancongan dari segi alam sekitar. 

ii. Hipotesis penyelidikan (Ha): Terdapat perbezaan yang signifikan antara bangsa 

responden dengan impak pembangunan pelancongan dari segi alam sekitar. 

1.5.4 Impak Pembangunan Pelancongan Terhadap Sosioekonomi Penduduk 
Pulau Langkawi dengan Taraf Perkahwinan 

 

Hipotesis Pertama: 

i. Hipotesis Nol (Ho): Tidak terdapat perbezaan yang signifikan antara taraf 

perkahwinan responden dengan impak pembangunan pelancongan dari segi 

ekonomi. 

ii. Hipotesis penyelidikan (Ha): Terdapat perbezaan yang signifikan antara taraf 

perkahwinan responden dengan impak pembangunan pelancongan dari segi 

ekonomi. 

 

Hipotesis Kedua: 

i. Hipotesis Nol (Ho): Tidak terdapat perbezaan yang signifikan antara taraf 

perkahwinan responden dengan impak pembangunan pelancongan dari segi 

sosial. 

ii. Hipotesis penyelidikan (Ha): Terdapat perbezaan yang signifikan antara taraf 

perkahwinan responden dengan impak pembangunan pelancongan dari segi 

sosial. 

 

Hipotesis Ketiga: 

i. Hipotesis Nol (Ho): Tidak terdapat perbezaan yang signifikan antara taraf 

perkahwinan responden dengan impak pembangunan pelancongan dari segi 

budaya. 

ii. Hipotesis penyelidikan (Ha): Terdapat perbezaan yang signifikan antara taraf 

perkahwinan responden dengan impak pembangunan pelancongan dari segi 

budaya. 

Hipotesis Keempat: 

i. Hipotesis Nol (Ho): Tidak terdapat perbezaan yang signifikan antara taraf 

perkahwinan responden dengan impak pembangunan pelancongan dari segi alam 

sekitar. 

ii. Hipotesis penyelidikan (Ha): Terdapat perbezaan yang signifikan antara taraf 

perkahwinan responden dengan impak pembangunan pelancongan dari segi alam 

sekitar. 

 

 

1.5.5 Impak Pembangunan Pelancongan Terhadap Sosioekonomi Penduduk 
Pulau Langkawi dengan Tempoh Menetap 

 

Hipotesis Pertama: 

i. Hipotesis Nol (Ho): Tidak terdapat perbezaan yang signifikan antara tempoh 

menetap responden dengan impak pembangunan pelancongan dari segi ekonomi. 

ii. Hipotesis penyelidikan (Ha): Terdapat perbezaan yang signifikan antara tempoh 

menetap responden dengan impak pembangunan pelancongan dari segi ekonomi. 

 

Hipotesis Kedua: 

i. Hipotesis Nol (Ho): Tidak terdapat perbezaan yang signifikan antara tempoh 

menetap responden dengan impak pembangunan pelancongan dari segi sosial. 

ii. Hipotesis penyelidikan (Ha): Terdapat perbezaan yang signifikan antara tempoh 

menetap responden dengan impak pembangunan pelancongan dari segi sosial. 

Hipotesis Ketiga: 

i. Hipotesis Nol (Ho): Tidak terdapat perbezaan yang signifikan antara tempoh 

menetap responden dengan impak pembangunan pelancongan dari segi budaya. 

ii. Hipotesis penyelidikan (Ha): Terdapat perbezaan yang signifikan antara tempoh 

menetap responden dengan impak pembangunan pelancongan dari segi budaya. 

 

Hipotesis Keempat: 

i. Hipotesis Nol (Ho): Tidak terdapat perbezaan yang signifikan antara tempoh 

menetap responden dengan impak pembangunan pelancongan dari segi alam 

sekitar. 

ii. Hipotesis penyelidikan (Ha): Terdapat perbezaan yang signifikan antara tempoh 

menetap responden dengan impak pembangunan pelancongan dari segi alam 

sekitar. 

 

 

1.5.6 Impak Pembangunan Pelancongan Terhadap Sosioekonomi Penduduk 
Pulau Langkawi dengan Tahap Pendidikan 

 

Hipotesis Pertama: 

i. Hipotesis Nol (Ho): Tidak terdapat perbezaan yang signifikan antara tahap 

pendidikan responden dengan impak pembangunan pelancongan dari segi 

ekonomi. 

ii. Hipotesis penyelidikan (Ha): Terdapat perbezaan yang signifikan antara tahap 

pendidikan responden dengan impak pembangunan pelancongan dari segi 

ekonomi. 

Hipotesis Kedua: 

i. Hipotesis Nol (Ho): Tidak terdapat perbezaan yang signifikan antara tahap 

pendidikan responden dengan impak pembangunan pelancongan dari segi sosial, 

ii. Hipotesis penyelidikan (Ha): Terdapat perbezaan yang signifikan antara tahap 

pendidikan responden dengan impak pembangunan pelancongan dari segi sosial. 

 

Hipotesis Ketiga: 

i. Hipotesis Nol (Ho): Tidak terdapat perbezaan yang signifikan antara tahap 

pendidikan responden dengan impak pembangunan pelancongan dari segi 

budaya. 

ii. Hipotesis penyelidikan (Ha): Terdapat perbezaan yang signifikan antara tahap 

pendidikan responden dengan impak pembangunan pelancongan dari segi 

budaya. 

 

Hipotesis Keempat: 

i. Hipotesis Nol (Ho): Tidak terdapat perbezaan yang signifikan antara tahap 

pendidikan responden dengan impak pembangunan pelancongan dari segi alam 

sekitar. 

ii. Hipotesis penyelidikan (Ha): Terdapat perbezaan yang signifikan antara tahap 

pendidikan responden dengan impak pembangunan pelancongan dari segi alam 

sekitar. 

1.6 Kepentingan Kajian 

 

Kajian mengenai impak aktiviti pelancongan terhadap masyarakat setempat di Pulau 

Langkawi sangat penting untuk dilaksanakan kerana isu ini sangat jarang 

diketengahkan kepada umum. Tambahan pula, isu ini bukan sahaja wujud di Pulau 

Langkawi malah turut berkemungkinan berlaku di tempat lain. Oleh itu, dengan adanya 

hasil kajian ini impak aktiviti pelancongan di Pulau Langkawi dapat dikenal pasti dan 

sekiranya terdapat sebarang masalah maka langkah penambahbaikan boleh 

dilaksanakan. 

 

Hasil kajian ini juga penting kepada pihak berkuasa tempatan dalam proses 

membangunkan pulau ini. Hasil kajian yang diperoleh boleh dijadikan sebagai sumber 

rujukan kepada pihak berkuasa tempatan seperti Majlis Perbandaran Langkawi 

Bandaraya Pelancongan (MPLBP), Lembaga Pembangunan Langkawi (LADA) dan 

Jabatan Perancangan Bandar dan Desa dalam usaha membangunkan pulau ini. Dengan 

adanya hasil kajian ini, pembangunan yang lebih strategik, terancang dan sesuai dengan 

keperluan masyarakat setempat boleh dirangka. 

 

Kajian ini juga penting dalam bidang akademik iaitu di peringkat sekolah 

mahupun peringkat pengajian tinggi. Hal ini demikian kerana, kajian ini merupakan 

salah satu sumber kepada mana-mana pihak untuk mengkaji tentang impak aktiviti 

pelancongan terhadap sosioekonomi penduduk di Pulau Langkawi. 

1.7 Batasan Kajian 

 

Kajian ini akan dihadkan ke atas beberapa buah kawasan terpilih di Pulau Langkawi. 

Secara umumnya Pulau Langkawi terdiri daripada 104 buah pulau dengan keluasan 47, 

848 hektar. Pulau Langkawi membentuk kawasan pulau yang terbesar dengan keluasan 

32,180 hektar, diikuti oleh Pulau dayang Bunting (5, 091 hektar) dan Pulau Tuba (1,763 

hektar). Walau bagaimanapun, dalam kajian ini kawasan kajian hanya tertumpu di 

pulau besar sahaja yang melibatkan dua buah kawasan iaitu Pantai Cenang dan Kuah. 

Hal ini demikian kerana, kedua-dua buah kawasan ini merupakan kawasan yang paling 

banyak dibangunkan serta menjadi tumpuan pelancong. 

 

Populasi kajian atau bilangan responden adalah seramai 400 orang yang terdiri 

daripada tingkat penduduk heterogen (berbilang umur, bangsa, pendidikan dan 

sebagainya). Manakala dari segi pemilihan responden, kajian ini mengehadkan kepada 

ketua isi rumah berusia 35 tahun ke atas sahaja. Kajian ini dijalankan menggunakan 

borang soal selidik dan pemerhatian sebagai instrumen utama dalam kaedah 

pengumpulan data.  

 

 

1.8 Kerangka Konseptual  

 

Bagi memastikan kajian yang dijalankan selaras dengan objektif yang ingin dicapai, 

maka kerangka konseptual pada Rajah 1.1 dibina. Berdasarkan Rajah 1.1, kajian ini 

dimulakan dengan mengenal pasti jenis produk pelancongan yang ditawarkan di Pulau 

Langkawi dengan menggunakan kaedah pemerhatian dan analisis dokumen daripada 

Laporan Tahunan Lembaga Pembangunan Langkawi (LADA) 2007-2017.  Kajian 

diteruskan dengan menganalisis perubahan status sosioekonomi penduduk di Pulau 

Langkawi dari tahun 2000 hingga 2017. Bagi menganalisis perubahan status 

sosioekonomi penduduk di Pulau Langkawi kaedah soal selidik digunakan. Selain itu 

kajian ini turut mengkaji persepsi masyarakat setempat terhadap impak pembangunan 

pelancongan di Pulau Langkawi. Bagi mendapatkan maklumat persepsi masyarakat 

terhadap impak pembangunan pelancongan yang diterima sama ada positif ataupun 

negatif maka kaedah soal selidik dan temu bual digunakan. 

Perubahan status sosioekonomi penduduk 

Wujud Tidak Wujud 

Perubahan pekerjaan, sektor pekerjaan, pendapatan, jenis kediaman yang didiami, pemilikan unit 
kediaman, pemilikan harta dan kenderaan, pemilikan peralatan rumah & pemilikan perkhidmtan. 

Impak pembangunan pelancongan 

Penduduk Tempatan 
 

Soal selidik 
Temu bual 

 

 
Jenis Produk Pelancongan di Pulau Langkawi 

 

Rajah1.1. Kerangka Konseptual  

Impak aktiviti pelancongan terhadap masyarakat setempat di Pulau 
Langkawi 

Negatif Positif 

16 

Laporan Tahunan LADA 2007-2017 

Pemerhatian 

1.9 Organisasi Penulisan Tesis 

 

Bab 1 memberi gambaran awal kajian, menghurai tentang latar belakang kajian, 

pernyataan masalah, skop dan batasan kajian, matlamat dan objektif kajian dan 

kerangka konseptual. Sementara dalam Bab 2 pula mengandungi sorotan literatur 

dengan memetik, merujuk bahan bertulis yang ilmiah sama ada secara teoretikal 

mahupun empirikal yang berkaitan dengan tajuk kajian. Perkara tersebut melibatkan 

proses membuat penghuraian, pembacaan dan perbincangan secara menyeluruh 

berkaitan kajian. 

 

Bab 3 membincangkan kaedah penyelidikan yang dijalankan. Bab ini 

merangkumi rekabentuk kajian, kaedah pengumpulan data, instrumen kajian dan 

kaedah analisis. Bab 4 menerangkan secara terperinci mengenai kawasan kajian. 

Penerangan kawasan kajian dipecahkan kepada dua aspek iaitu ciri-ciri fizikal dan ciri-

ciri manusia di kawasan kajian. Ciri-ciri fizikal merangkumi lokasi atau kedudukan, 

bentuk muka bumi, saliran dan geologi. Ciri-ciri manusia pula merangkumi aspek 

kependudukan, komposisi kaum, guna tanah dan aktiviti ekonomi. 

 

Bab 5 membincangkan mengenai dapatan kajian. Dapatan kajian diperoleh 

daripada instrumen soal selidik, pemerhatian dan temu bual. Segala dapatan kajian 

dipamerkan dalam bentuk jadual dan diberi penerangan ringkas. Bab 6 pula 

menerangkan sama ada objektif kajian dapat dicapai berdasarkan kepada kajian yang 

dilakukan. Di dalam bab ini segala analisis, dapatan dan penemuan akan dapat dilihat 

sama ada memenuhi objektif kajian. Bab 7 akan menjelaskan secara keseluruhan kajian 

yang dilakukan. Dalam bab ini rumusan kajian dibincangkan. Rumusan akan dibuat 

berdasarkan kepada dapatan kajian dan analisis yang dilakukan.  

 

 

1.10 Kesimpulan 

 

Bab ini telah membincangkan secara keseluruhan latar belakang kajian. Aspek yang 

dibincangkan meliputi permasalahan kajian, matlamat dan objektif kajian, persoalan 

kajian, batasan dan limitasi kajian, kepentingan kajian, kerangka konseptual, dan 

organisasi penulisan tesis. Kesemua aspek ini amat penting untuk dibincangkan agar 

dapat memberi penjelasan dan gambaran yang lebih terperinci terhadap jenis kajian 

yang dijalankan.  

  




